
ABSTRAK

KEBAHAGIAAN SUBJEKTIF DALAM KALANGAN
ORANG KURANG UPAYA-FIZIKAL (OKU-F)

Kajian berbentuk exploratory sequential design ini dijalankan bertujuan untuk
meneroka secara kualitatif kebahagiaan subjektif Orang Kurang Upaya-Fizikal
(OKU-F), membentuk Skala Dimensi Kebahagiaan Subjektif OKU-F (SDKSOKU-F)
dan Skala Sumber Kebahagiaan Subjektif OKU-F (SSKSOKU-F) berdasarkan dapatan
kajian kualitatif serta menguji dan menilai ciri psikometrik SDKSOKU-F dan
SSKSOKU-F. Dalam kajian kualitatif menggunakan Grounded Theory, seramai 29
OKU-F telah dijadikan responden kajian. Persampelan bertujuan digunakan dalam
proses pemilihan responden. Protokol temubual yang telah dibentuk merangkumi
soalan terbuka dan separa struktur mengenai kebahagiaan OKU-F. Hasil kajian
dengan menggunakan metod Grounded Theory mendapati terdapat enam dimensi
kebahagiaan subjektif OKU-F iaitu 1) kepuasan, 2) kendiri, 3) emosi positif, 4)
makna hidup, 5) kesejahteraan rohani dan 6) pemikiran positif. Sementara itu,
terdapat 10 sumber kebahagiaan subjektif OKU-F iaitu 1) interaksi sosial, 2)
sokongan penjaga, 3) sokongan rakan, 4) sokongan institusi, 5) sokongan
peralatan, 6) kebolehaksesan, 7) kesaksamaan, 8) kebebasan, 9) pencapaian dan
10) kesihatan fizikal. Fasa Interim melibatkan proses pembentukan SDKSOKU-F
yang terdiri daripada 58 item dan SSKSOKU-F merangkumi 66 item. Fasa 2 iaitu
pelaksanaan kajian tinjauan melibatkan seramai 290 OKU-F yang tinggal di sekitar
negeri Sabah. Analisis penerokaan faktor menunjukkan terdapat empat (4) sub-
skala dimensi kebahagiaan subjektif OKU-F iaitu 1) kerohanian, 2) emosi, 3) efikasi
diri, 4) kepuasan terhadap akses. Di samping itu, kajian membuktikan terdapat
lapan (8) sumber kebahagiaan subjektif OKU-F iaitu 1) sokongan penjaga, 2)
sokongan rakan, 3) sokongan peralatan, 4) kebolehaksesan, 5) eliminasi, 6)
pencapaian, 7) kesaksamaan, dan 8) sokongan institusi. Keputusan kesahan
konvergen menunjukkan terdapat hubungan positif yang signifikan antara empat
sub-skala dimensi kebahagiaan subjektif dan lapan sumber kebahagiaan subjektif
OKU-F. Di samping itu, terdapat hubungan positif yang signifikan antara empat
sub-skala dimensi kebahagiaan subjektif dengan Satisfaction with Life Scale (SWLS)
dan Sense of Well-Being Inventory (SWBI). Nilai pekali Cronbach Alpha dan Split-
Half bagi sub-skala dimensi kebahagiaan subjektif OKU-F adalah sederhana hingga
sangat tinggi. Penerokaan mengenai kebahagiaan daripada pandangan OKU-F
sendiri, pembentukan dan pengujian psikometrik instrumen kebahagiaan subjektif
OKU-F diharapkan dapat memberi input yang berguna kepada pihak kerajaan
dalam usaha memasukkan elemen Indeks Kebahagiaan dalam Najibnomics iaitu
hala tuju negara menuju ke arah antara negara yang paling bahagia di dunia dan
pencapaian kesejahteraan masyarakat secara umum. Penyelidikan ini juga diyakini
memberi manafaat khususnya bidang Psikologi Positif, komuniti OKU-F, institusi,
pihak kerajaan dan masyarakat secara umumnya.



ABSTRACT

A sequential exploratory study design was conducted in pertinent to explore
qualitatively on People with Physical Disabilities (PwPDs)s subjective happiness.
This study is also meant to develop the Subjective Happiness Dimensional Scale-
PwPDs (SHDS-PwPDs) and the Subjective Happiness Sources Scale-PwPDs (SHSS-
PwPDs) based on the qualitative findings and, to test and evaluates the SHDS-
PwWPDs and SHSS-PwPDs. The qualitative study has involved 29 PwPDs as the
respondents in this study. A purposeful sampling approach was used in the
selection of these respondents. Open-ended and semi-structured questions of an
interview protocol was also constructed to investigate the happiness experienced by
these PwPDs. Results of this study in using the Grounded Theory method revealed
Six subjective happiness dimensions of the PwPD. The dimensions are; 1)
satisfaction, 2) self, 3) positive emotion, 4) meaning of life, 5) spiritual well-being
and 6) positive thinking. Ten sources of subjective happiness among PwPDs are
also found which included; 1) social interaction, 2) caretaker support, 3) friends
support, 4) institution support, 5) equipment support, 6) accessibility, 7) equality,
8) freedom, 9) achievement and 10) physical health. An interim phase involving a
developmental process of 58 items in SHDS-PwPDs and 69 items in SHSS-PwPDs
was steered accordingly. The second phase which was a survey study, had involved
290 PwPDs who reside in the Malaysian State of Sabah. The exploratory factor
analysis for the dimensions and sources of PwPDs showed that there are four sub-
scale dimensions of subjective happiness among the PwPDs which are; 1)
spirituality, 2) emotion, 3) self-efficacy, and 4) satisfaction with accessibility. The
Study also proved that there are eight sources of PwPDs subjective happiness which
are 1) caretaker support, 2) friends support, 3) equipment support, 4) accessibility,
5) elimination, 6) performance, 7) equality, and 8) institutional support. The
convergent validity result showed that there is a significant positive relationship
among the four sub-scales of happiness dimensions and the eight sources of
PwPDs subjective happiness. There is also a significant positive relationship
between four sub-scales subjective happiness dimensions to Satisfaction with Life
Scale (SWLS) and Sense of Well-Being Inventory (SWBI). The coefficient of the
Cronbach Alpha and Split-Half of the SHDS-PwPD were found moderately high to
very high. The exploration of happiness among disabled people through their
introspections and the formation of PwPDs subjective happiness instrument are
expected to provide valuable input to the government in an effort to incorporate
the elements of Happiness Index in the Najibnomics, which is one of the directions
of this country in becoming one of the happiest country in the world and to achieve
a well-being society in general. This research is also believed to be beneficial,
particularly in the field of Positive Psychology, to the disabled communities,
institutions, governments and the society in general,

BAB 1

PENDAHULUAN

1.1 Pengenalan

Apabila Aristole bercakap tentang kebahagiaan, beliau tidak bercakap tentang
kepuasan psikologi semata-mata sebaliknya menyentuh tentang perkembangan
manusia, kemajuan berdasarkan kecemerlangan moral dan intelektual. Aristotle
menyatakan terdapat empat perkara yang boleh membawa manusia ke arah
kebahagiaan, 1) kebajikan moral yang berkaitan dengan hubungan sosial, 2) aspek
intelektual dan kerohanian, 3) keperluan asas yang mencukupi dalam
membolehkan manusia untuk memenuhi keperluan makanan, pakaian, rumah, dan
4) mempunyai nasib yang baik dan terhindar daripada penyakit dan kemalangan
(Reeve, 1995). Aristotle percaya bahawa kemakmuran manusia atau kebahagiaan
yang dicapai sebagai satu perkembangan potensi manusia. Kebahagiaan sebenar
memerlukan kehadiran intelektual, kerohanian, sosial, moral, dan kebajikan secara

menyeluruh dalam kehidupan.

Ahli falsafah menyatakan bahawa kebahagiaan berupaya untuk
meningkatkan motivasi manusia (Diener, 1984). Menurut World Happiness Report
(2012), masyarakat di sesebuah negara seharusnya menumpukan dan
menggalakkan pencapaian kebahagiaan bagi warganegara mereka. Misalnya,
Amerika Syarikat pentingkan konsep mengejar kebahagiaan; Ahli falsafah British
pula memperkatakan mengenai ‘greatest good for the greatest number”; Bhutan
pula telah dikenali kerana mengamalkan Gross MNational Happiness (GNH)
berbanding Gross WNational Product sementara negara China komited

memperjuangkan masyarakat yang harmoni.

Tidak dinafikan bahawa manafaat kebendaan yang dicapai di dunia tidak
akan dapat memenuhi keperluan sebenar manusia sebaliknya kehidupan yang
berbentuk kebendaan perlu seiring dengan keperluan penting manusia seperti tidak
merasai penderitaan dan keperitan hidup, keadilan sosial dan merasai kebahagiaan.

Justeru, baru-baru ini, negara Malaysia juga telah memberi tumpuan bukan sahaja



kepada kesejahteraan masyarakat dari aspek kebendaan malah kerajaan telah
bersetuju memasukkan Petunjuk Kebahagiaan ke dalam konsep Aajibnomics iaitu
satu idea yang kreatif dan inovatif, polisi, strategi dan program yang diperkenalkan
oleh Perdana Menteri, Datuk Seri Najib Razak untuk membawa negara kepada
negara yang berpendapatan tinggi dan maju pada tahun 2020. Petunjuk
kebahagiaan kebangsaan ini bertujuan untuk berkembang konsep bagi mengukur

kesejahteraan masyarakat Malaysia (The Sunday Daily, 6 Disember 2012).

Usaha yang dijalankan oleh kerajaan Malaysia selari dengan saranan yang
terkandung dalam World Happiness Report (2012) iaitu pihak kerajaan di sesebuah
negara perlu memasukkan pengukuran dimensi afektif dan penilaian kebahagiaan
yang sistematik selain daripada pengukuran khusus iaitu dari aspek ekonomi, sosial
dan prestasi persekitaran. Dengan cara ini, kerajaan sesebuah negara dapat
memantau kemajuan bagi konsep pembangunan lestari dan membandingkannya
dengan pencapaian negara yang lain. Keperluan untuk mengukur dan menilai
kebahagiaan bukan hanya kepada individu yang sihat tubuh badan namun

golongan Orang Kurang Upaya juga perlu terlibat sama.

Justeru, kajian ini dijalankan untuk meneroka kebahagiaan subjektif Orang
Kurang Upaya-Fizikal (OKU-F), membentuk Instrumen Kebahagiaan Subjektif OKU-
F iaitu terdiri daripada dua skala iaitu Skala Dimensi Kebahagiaan Subjektif OKU-F
(SDKSOKU-F) dan Skala Sumber Kebahagiaan Subjektif OKU-F (SSKSOKU-F). Bab
pendahuluan ini menerangkan tentang latar belakang kajian mengenai kebahagiaan
secara umum dan kebahagiaan dalam kalangan Orang Kurang Upaya-Fizikal (OKU-
F). Di samping itu, bab ini juga menjelaskan permasalahan kajian, persoalan kajian,

tujuan kajian, kepentingan kajian, skop kajian dan kesimpulan.

1.1.1 Latar Belakang Kajian

Individu yang bahagia biasanya menikmati kejayaan dalam beberapa bidang
kehidupan termasuk persahabatan, perkahwinan, pekerjaan, tugas, pendapatan,
kesihatan mental dan kesejahteraan psikologikal (Gilbert, 2006; Haidt, 2005;
Lyubomirsky, King dan Diener, 2005; Meyers dan Diener, 1995; Ryff dan Keyes,
1995). Menurut Wilson (1967), individu yang bahagia mempunyai tahap kesihatan



yang baik, berpendidikan, personaliti jenis ekstrovert, optimistik, tidak bimbang,
beragama, moral kerja yang tinggi, dan mempunyai aspirasi hidup. Diener et al.
(1985) menyatakan bahawa kebanyakan manusia memiliki perasaan positif dan
tidak hanya sentiasa berada dalam keadaan perasaan yang kecewa, murung dan
bimbang kerana setiap peristiwa yang dilalui dalam kehidupan seharian memberi

pengaruh ke atas emosi dan menghasilkan makna kehidupan tersendiri.

Lyubomirsky, Sheldon dan Schkade (2005) mencadangkan bahawa tahap
kebahagiaan individu disebabkan oleh tiga faktor iaitu 1) titik set kebahagiaan
individu tersebut, yang mana ditentukan secara genetik, tetap, dan stabil, 2) faktor
keadaan termasuk kualiti peribadi (contoh: umur, jantina dan sejarah hidup),
kejadian (contoh: perkahwinan, pengangguran dan persaraan) dan situasi (contoh:
negara, lokasi dan budaya); dan 3) tindakan yang berniat, seperti apa dan
bagaimana mereka berfikir dalam menjalani kehidupan seharian. Ketiga-tiga faktor
ini merangkumi "senibina kebahagiaan lestari” (Lyubomirsky et a/, 2005). Tidak
dinafikan bahawa mengejar kebahagiaan selepas mengalami ketidakupayaan perlu
mempertimbangkan senibina afektif ini kerana salah satu sebab ciri grang yang
bahagia adalah kurang melakukan refleksi diri yang negatif berbanding dengan
individu yang tidak bahagia, kurang mengalami kesukaran yang dihadapi dan
bangkit semula lebih cepat daripadanya dan bertindakbalas kepada peristiwa hidup
yang menyedihkan dengan cara positif (Abbe, Tkach, dan Lyubomirsky, 2003).

Satu lagi sebab adalah beberapa aspek kebahagiaan berikutan kejadian
ketidakupayaan mungkin secara relatif imun terhadap intervensi pemulihan.
Meskipun kenyataan menyebut tentang kepentingan mengenai aspek kebahagiaan
selepas mengalami ketidakupayaan, namun tidak banyak kajian dilakukan bagi
meneroka dimensi dan sumber kebahagiaan dalam kalangan golongan Orang
Kurang Upaya (OKU). Sebaliknya ramai pengkaji lebih berminat mengkaji
kesejahteraan subjektif (Melton dan Schulenberg, 2008; Morgan dan Farsides,
2007, 2008; Compton, 2000, 2001; dan Diener, 1984, 1994, 2000).

Golongan OKU merupakan sebahagian daripada masyarakat. Oleh itu,

mereka mempunyai kesaksamaan hak dan peluang untuk menjalani kehidupan



seperti anggota masyarakat yang lain. Pendekataan berasaskan hak juga
perlindungan wajar digunakan bagi menjamin kepentingan dan kesejahteraan OKU
(Jabatan Perkhidmatan Kebajikan Am, Sabah, 2013). Statistik terkini yang
dikeluarkan oleh Kesatuan Kesihatan Sedunia (WHO) menganggarkan negara
seperti Malaysia mempunyai 15% atau 4.2 juta penduduk dari golongan OKU
(Zaliha Omar et al., 2011).

Dalam rekod pendaftaran oleh Jabatan Kebajikan Masyarakat Malaysia,
seramai 359,203 Orang Kurang Upaya (1.24%) telah didaftarkan sehingga tahun
2011 daripada jumlah populasi penduduk Malaysia sehingga tahun 2011 iaitu
seramai 28,964,300 orang (http://www.statistic.gov.my/portal/index. Jadual 1.1
menunjukkan bilangan OKU dan bilangan penduduk sehingga tahun 2011 mengikut

negeri di Malaysia.

Jadual 1.1: Statistik OKU dan jumlah penduduk mengikut negeri
di Malaysia sehingga tahun 2011

Bil Negeri Bilangan OKU* Bilangan Penduduk* *
1 Selangor 51,238 5, 577,400
2 Johor 43,610 3, 401, 800
3 Perak 34,630 2,397, 600
4 W.P. Kuala Lumpur 25,940 1, 694, 500
5 Kelantan 31,611 1, 615, 200
6 Kedah 26,829 1, 973, 100
7 Sabah 19,938 3, 316, 400
8 Pulau Pinang 23,183 1, 593, 600
9 Terengganu 21,398 1, 074, 000
10 Sarawak 18,038 2, 516, 200
11 Negeri Sembilan 18,172 1, 042, 900
12 Melaka 18,325 833, 000
13 Pahang 19,822 1, 524, 800
14 Perlis 5,587 237, 500
15 WP Labuan 886 89, 800

16 WP Putrajaya 2 76, 400

JUMLAH 359,203 28, 964, 300

* Sumber: Jabatan Kebajikan Masyarakat Malaysia (2013)
** Sumber: Jabatan Perangkaan Malaysia (2013)

Jadual 1.2 pula memaparkan Statistik OKU dan jumlah penduduk pada
tahun 2000 — 2011 di negeri Sabah. Berdasarkan Jadual 1.2, sepanjang 11 tahun,
terdapat pertambahan atau peningkatan jumlah OKU yang berdaftar dengan JKM di





